
LÆRDAL RØDE KORS 30 ÅR 2009
LÆRDAL RØDE KORS HJELPEKORPS 60 ÅR 2009
LÆRDAL RØDE KORS BESØKSTENESTE 40 ÅR 2007


Hjelpekorpset.
Lærdal Røde Kors Hjelpekorps vart skipa 5.3.1949, ifølgje helsingar frå N.R.K.
Diverre manglar møteprotokoll.

Røde Kors.
Røde Kors vart skipa 22.2.1979 og dette er og reg. i N.R.K. som skipingsår.

Men i den eldste møteprotokollen i arkivet  står det at Lærdal krets av Norges Røde Kors vart skipa 20. Februar 1950 med dette styret;
	Anders Rekve, formann   -   Olav Hiller, varaformann
	Hallgerd Thommassen, sekretær   -  Odd Austrheim, hovudkasserar
	Leif Kvamme og Olav Voldum, styremedlemmer

 Av årsmeldinga for fyrste driftsåret går det fram at kretsen vart skipa med føremål å arbeida m.a. for å skaffa pengar til hjelpekorpset (så det er tydeleg at det er starta opp før 20.2.50 – Muleg var Olav Hiller fyrste leiaren). Samla medlemstal var 37  (22 korpsmedlemmer).
Botolv Elvetun dukkar opp i møte fyrste gong, 3011.1950 – aktiv medlem til hausten 2006.

Det vert og heile tida møteprotokollert at det har vore felles styremøter, noko som stadfester at eit hjelpekorps var i drift.

Møterom var i ungdomshuskjellaren. I eit møte 18.9.50 vart det vedteke å halde basar, 23.9. utan dans, men med skytebane. 22.9. skulle det vera filmframsyning og Ingeborg Vindedal vart vald til billettkontrollør på filmen ”Døden er et kjærtegn”! Billett kr 2,-.

Krinsen sto same år for R.K.veka og føredragshaldar var lærar Magne Eide som reiste for åndsveikesaka.

Per Kvigne vart vald til formann etter Rekve i 1952. Siste protokollering i gamleboka;
Det vart ikkje halde årsmøte i 1953. Så er boka taus til 22.februar 1979.

Besøkstenesta.
Laga eige festskrift til 40-års-jubileumet i 2007 og har si historie der. Av den grunn er ikkje dei med i denne oppsummeringa. Her tek eg i hovudsak føre meg ein del av aktiviteten i hovudforeninga og hjelpekorpset dei siste 35 åra.

1974/75. Oppstart av Hjelpekorpset.
Hjelpekorpset vart truleg starta opp att i 1974 med Asle Skalle som formann, men møteprotokollen opnar med årsmøtet i 1975. Her seier Asle frå seg attval og ny formann og korpsjef vert Severin Bjørketun. Asle Skalle, nestformann, Werner Røstad materialforvaltar, Wenche Årethun kasserar, Hallgerd Rekve sekretær, Per Kvigne og Johannes Skjerping styremedlemmer. Viktigaste saka er kjøp av utstyr, særleg førstehjelp- og vinter m/båre, men sambandsutstyr må vente, det er for dyrt. Ein fann snart ut at det var fornuftig å redusere styret til 5 + 2 varamedlemmer. I styremøte i desember blir det gjort vedtak om at hjelpekorpset stiller med sjåfør(ar) til den nye ambulansen på sjukehuset. Korpset hadde i 1975, 35 aktive og vart delt i 3 lag.

1976.
Årsmøtet vel Asle som formann, Severin som korpsjef. Johannes Skjerping vert nestformann, Olav Teigen blir styremedlem, Frantz Henriksen og Ansgar Hovland dukkar opp som varamedlemmer og Botolv Elvetun i valnemnda. Alle desse kom til å setje sitt preg på hjelpekorpset i mange år. Eit særleg lukkeleg val var å velje Frantz til materialforvaltar, og Ansgar til kasserar då Bente Rekve reiste frå bygda. Dette året hadde korpset fyrste vinterøving på Hemsedalsfjellet. No har ein og kjøpt inn walkie-talkiar.  Det vert vald basarnemnd  og hytteplanane dukkar opp på møte i september. Det blir sett av kr 10.000,- på hyttefond.

1977. Hytta.
Årsmøtet støttar planane om lagshytte i Sluppen. 
3.9.77 blir det skrive Festekontrakt med grunneigar Wilhelm Rumohr for eit tidsrom av 80 år gjeldande frå 1.1.1978. Festeavgifta er kr 5,- kvart år.
I november 1977 tek korpset opp lån på kr 20.000,- m/kommunal garanti i Sparebanken.
22.6.1978 får korpset byggjeløyve og fører opp hytte med innkjøpte brakker etter solid dugnadsinnsats..I tillegg til før nemnde bør og Hans Eri, Ove Grøndal og Johannes Stundal nemnast for solid innsats ved hyttebygginga, så langt eg hugsar.  
26.3.1979 er det laga vedtekter for hytta. Sto ferdig til påskeberedskapen. Kosta kr 38.000,-.
 1.9.2008 vert hytta seld for kr 40.000,- til grunneigar Rumohr, då den sto delvis til forfall og vart lite nytta. Korpset hadde likevel stor nytte og glede av hytta desse 30 åra.

Styret prøver dette året å skaffe 2 brakker til påskeberedskap, ei i Sluppen og 1 på Filefjell.
Det vert og vurdert eit samarbeid om kjøp av snøskuter saman med idrettslaget, men strandar på manglande støtte frå kommunen. Korpset startar ordning med badevakter, og vurderar tilbud på mobiltelefon.

1978.
Asle får status som korpsjef (istadenfor formann). Frantz vert vald til operativ leiar. Severin takkar av.  Styret fekk litt kritikk for manglande informasjon om ny hytte. Det vart reist spørsmål om det var økonomisk forsvarleg å byggje ei hytte til kr 40.000,- så nær Lærdal tettstad, den burde heller vore på Filefjell.  Styret avviste all kritikk og avstemming gav styret medhald. Årsmøtet gjer vedtak om innkjøp av gummibåt.

Olav Henriksen vald til revisor. Kommunekassa hadde full og god styring med økonomien i mange år. Korpset har tydeleg lager på gamleskulen. Mobiltelefon blir kjøpt for kr 6.100,-
Hovland kjøper stempelmaskin og det blir laga årar til basarbruk verd si vekt i gull. Det blir kjøpt inn 2 gummibåtar, ein på 8 kg og ein på 14 kg + vestar. Ein har og vakter ved FSL.

1979. Oppstart av Røde Kors.
22.2.1979 vart det på Offerdal Pensjonat halde møte for å starte Lærdal Røde Kors.
Det møtte 21 personar + distriktsekretær Hornes frå S&F Røde Kors. Severin Bjørketun vart vald til ordstyrar og opna møtet, Ansgar Hovland, referent, Gunnvor Breistøl og Frantz Henriksen valde til å skrive under møteboka. 18 stemde for å opprette lokallag, 2 stemde imot. Det vart vedteke å oppretta eit styre på 5 personar.

Det fyrste styret;
	Frantz Henriksen, formann   - Kjellaug Hille, nestformann
	Kirsten Grøthe, Ove Grøndal og Halvard B. Haugen, styremedlemmer
	Bodil Tallaksen og Berta Ljøsne, varamedlemmer.

Av møteprotokollen går det fram at Hjelpekorpset alt var i drift (1974) og at dei vart valde som interimstyre for Ungdommens Røde Kors inntil vidare. Dermed var og Ungdomens Røde Kors skipa som lag for fyrste gong denne kvelden. Av styrereferat 16.3.79 går det og fram at Besøkstenesta alt var i drift i 1979.  

Frå styremøte 29.6.79 står det; ”Møtet vart kun ein diskusjon og vi vart ikkje enige om noeting”!! 
19.12.79 vart det vald ei nemnd med Bjørketun som leiar med formål om muleg å få hand om losje-tomta.

Hjelpekorpset vel i 1979 Severin til ny korpsleiar. Frantz er operativ og radarparet styrer for ein god periode. Med atterhald om konsesjon gjer styremøte 10.2. vedtak om å kjøpe inn ein brukt Rajd R-60 snøskuter til kr 18.000,- etter at ein fekk tilskot kr 15.000,- til hytta!. Ein søkjer kommunen om å få ta parkeringsgebyr i påsken i Sluppen mot å organisere parkeringa. Ordninga kjem i stand i 1980. 

1980.
På årsmøtet til Hf. 20.2. 1980 vart Hanne Grimelid leiar og det vart teke initiativ for å få til ei trapp, heis, eller pasientløftar i bassenget på skulen, som vart realisert med stolheis. Helselaget gav eit tilskot på kr 15.000,-.

Hjk. held vinter-B kurs på Breistølen 27.2.-2.3.1980. Eit kjempekurs vi enno hugsar som var med. Same år tek ein og initiativ til kurs i bratt og glatt lende. Ein startar rausting av taket på hytta.

1981.
I mai 1981 var det samla inn kr 32.000,- av Hf.  og Kjell Grønsberg fekk i oppdrag å tinge heis.
Hanne Grimelid overtok som leiar dette året. På årsmøtet orienterte Frantz om planar for eit Røde-Kors hus (eit frø var sådd).

Vegen vert ikkje brøyta til Sluppen dette året. Ein leiger garasjeplass til snøskuter i kraftverklageret på Løytnantbryggja. Det vert kjøpt redningshengar for kr 6.600,-

1982.
Mona Hammerfjell vart ny leiar i Hf. 1982. Dette året vart Haugland-prosjektet presentert av Frantz (”primus motor” – står det). 

Hjk. vel bingonemnd og luftar tanken om eit nett over Lærdalselva ved fjorden. I oktober gjer ein avtale om å leige lager hjå Karl Grøndal i naust på Løytnansbryggja for kr 300,- pr. år. Bingoen er i gang på hausten i samarbeid med skulemusikken.

1983.
I 1983 dukkar Lærdalsmarknaden opp og Røde Kors melder si interesse. 

Styret i Hjk. fremjar forslag om kjøp av ny snøskuter på årsmøtet, men blir nedstemt.

1984.  
Røde Kors /Hjelpekorps er med og held fyrste auksjonen under Lærdalsmarknaden i 1984, men takkar nei til å overta drift av kiosken på Revsnes (etter idrettslaget)

Årsmøtet i Hjk. gjer vedtak om kjøp av ny Ockelbo 8000 til kr 55.800,- hjå Vang Auto med opptak av lån. Kr. 20.000,- til 11,5 % rente!! Korpset er ansvarleg for fylkeshaustøvinga.

1985.
I 1985 vert Asle Skalle vald til ny leiar i Hf. etter Mona.

Olav Teigen ny korpsleiar. Frantz fortset som operativ. Korpstur, Breistølen-Bjordalsbu-Sluppen i mars. Det blir kjøpt inn frigjeringsverkty med støtte frå kommunen. Ny auksjon under marknaden. Kjøper ny mobiltlf. Ein Sonab 3116 m/innebygd VHF. ”Ein korpskveld med kunnskapsprøve sette støkk i dei fleste om kor usikre dei vart,” står det.

1986.
I 1986 var det forslag på å avvikle lokalforeninga, men forslaget vart nedstemt. Badevaktordninga kom i gang.  Etter arv frå 3 personar viste rekneskapen dette året ”eit enormt overskot” på kr 176.375,-, alle var samde om å ha ”ei kritisk haldning til bruken”.

Hjk. Held vinterøving ”Blåskavlen” på B-plan saman med Aurland i mars.
Påskeberedskapen er utvida til også å gjelde Hemsedalsfjell (Breistølen).

Korpset kjøper 1971 mod. Land-Roover frå kraftlaget for kr 3.000,- og får garasje på Løytnantsbryggja for kr 100,- pr. år. Sykkelløpet ”Oslo-Lærdal” startar opp og vi er med i 12 år. Ockelboen køyrt til vrak på Vaset 29.11. Korpset kjøper ny Grizzly i byte med Rajden (79).

”Dørane på lageret til Kalle må tettast så ikkje kattane kjem inn.” Frantz og Hans Eri får skryt for kjempejobb med bingoen og Ansgar Hovland for alt arbeidet med rekneskapet.

1987.
I 1987 dukkar Hanne igjen opp som leiar i Hf. 

Hjk. legg for fyrste gong fram budsjett og handlingsplan på årsmøtet. Vraket av Ockelboen er sett i stand som skuter nr. 2. 
Redningsgruppa Bratt/Glatt lende visar høg aktivitet. Har kartlagt aktivitet av isklatring i fossane, halde imponerande marknadsdemo frå taket på Offerdal og planlegg eit stort nasjonalt beredskapseminar om isklatring, februar 1988. Grunna mild vinter måtte den avlysast.

1988.
I 1988 syner URK stor aktivitet og får tilskot kr 8.500,- frå Hf. Bjørn Hammerfjell og Berit Jacobsen er leiarteam.

Årsmøtet gjev Hjk. Løyve til kjøp av Ericsson F 604 basisstasjon etter tilbod frå Lehmkuhl til ca. kr 30.000,-, utan krav om bistand frå Aurland, slik styreinnstillinga var. Får kr 17.000,- i tilskot. Montert på Røssa i reinsjakta i samarbeid med Fjellstyret. Reinstragedien i Stardalen skjer dette året. 189 reinsdyr tekne av ras. Vi rydda for å unngå forureining av vatn.

1989.
Stor fellesøving på ”gamleskulen” mellom redningsetatane i Lærdal.
Indre Sogn Sykkelfestival i juli. Årleg tradisjon inntil no (2011).
Samarbeid med FSL om medlemmer som følgjepersonell på ambulansen.
Beredskapsutstyr i Borgund brannstasjon. Korpset får mellombels lager hjå kommunen på Bergo.  Kjøper inn 4 personsøkjarar.  Bisto med skutertransport då BBC og Arne Nævra filma i Stardalen etter reinstragedien.

1990.
Frantz ny leiar.Det blir det gjort avtale med I. Ulvik om leige av kontor i gamlegata. Sjarmørturen med ”Sognefjorden” blir gjennomført.

Einar Trulsen ny operativ leiar etter Frantz (12 år). Ny snøskuter, Lynx 5900 frå Gol, 
Kr 38.000,- mot innbyte av Ockelboen. Kjøp av Mobira mobiltelefon, kr 6.000,-.
Kommunalt transportløyve frå kommunen. 

1991.
I 1991 dukkar Nellikaksjonen opp. Tone Jeppesen vert leiar, men går av i september av helseomsyn. Tørris Sanden leiar ut året 1992.  

Generasjonsskifte i Hjelpekorpset. Rein Arne Golf ny leiar etter Olav. Einar operativ.
Ansgar Hovland takkar av etter 16 år som kasserar og Olav Henriksen etter 13 år som revisor. Jermund Bosheim ny kasserar, eit ombod han har hatt i 20 år i 2010.

Kjøp av Achilles gummibåt til kr 10.800,-. Tilbygg på hytta,, der særleg Olav Moen og Ove Grøndal er nemnde med solid innsats.  Geir Møller får avslag på å halde andakt på hytta langfredag grunna R.K. nøytralitetsvern. Kjøp av ny Simonsen mobiltelefon.

1992.
Bjørn Inge Hammerfjell ny operativ leiar. Stor oppgåve under sykkel-NM, 30 skader handsama. Stor tverrfagleg ”flystyrt”-øving, Tønjum, der og HV var med.

1993.
I 1993 vert Bjørg Møller leiar. Dette året dukkar Reiselotteriet opp. Røde Kors får TV-aksjonen, lokallaget organiserar innsamling og får inn kr 93.390,- ny kommunerekord og nr. 3 i fylket! 

Hjelpekorpset etablerar seg med rom på Breistølen under påskeberedskapen. Det er kjøpt inn lysaggregat med 2 soler, samt stort telt med omn.

1994.
Tanken om eige hus dukkar igjen opp på årsmøtet i 1994 frå Botolv Elvetun. Styremøte i stiv austakuling 3.11. styrkjer saka og opprettar beredskapsutval! Husmorlaget gjev tilsagn om støtte til eit omsorgsutval. Møtet heva med akklamasjon!!

Hjelpekorpset diskuterar om ein skal gå inn for samlokalisering i nye brannstasjonen. Elles slit ein med å få til gode varslingsrutinar ved alarmar. Mobiliserte ved eit stort snøskred ved Tyin i påsken. Henta ut 5 sauer med snøskuter på Filefjell 6.12.

1995.
I 995 vert avtalen om URK-rom i Gamleskulen avslutta etter nokre år og avdelinga lagt på is, men med Elin Danielsen som kontaktperson.

Fodnestunnellen opnar 29.9. og ein innleiar samarbeid med Norsk Folkehjelp, Årdal.
Helseradiosambandet etablert ved innkjøp av 1 VHF-radio og 4 personsøkjarar.

1996.
Rein Arne og Bjørn takkar for seg. Berit Jacobsen vert ly leiar, Frantz ny operativ leiar.
Gamle vegstasjonen skal seljast. Alternativt korpshus, søknad vert sendt. Debatt om ”førstehjelpsprøven” dukkar opp. Berit må takke av som leiar i oktober, Jermund konstituert ut året.

1997.
Eige hus vert sett på sakskartet i Hf.  Årsmøtet gav kr 10.000,- til aksjon ”Slå ring om Lærdal Sjukehus” – merk Dykk det. Det vert diskutert å leige kontor/møterom i NVE-brakka ved nye

 brannstasjonen., men blir oss for dyrt. Gamle Brannstasjonen dukkar opp og vi søkjer om å få kjøpe/leige den, imellomtida lager i Telenor sitt hus . Endar så opp i gamle brannstasjonen for ei tid våren 1998.

Olav Teigen går på att som leiar i Hjk.  Redningsøving i Fodnestunnellen. Kjøper inn 2 GPS

1998.
 Årsmøtet i Hf.  gjer vedtak om eige Røde-Kors Hus på føresetnad av at vi får hand om lageret i ”gamlebygget”.  Det ordna seg. Lærdal står som tilskipar av Fylkesårsmøtet 25-26. April. 	Fatti Arafat på besøk under Lærdalsmarknaden i regi Jerikonemnda med bistand frå Røde Kors.

Byggjenemnd for Røde kors huset i fellesmøte 5.3.98;
	 Asle Skalle, leiar, Rein Arne Golf,  Ove Grøndal, Frantz Henriksen.

Tomt hjå Telenor for å samlokalisere med kommunelager.
Entreprenøravtale med Norgeshus v/Trond Øyen.
Kostnadsoverslag kr 513.000,- Eigenandel kr 210.000. Verdi dugnad kr 153.000,-
Tilsagn om tilskot frå N.Røde Kors, kr 78.000,-. Seinare tilskot på kr 55.000,-
Norgeshus og Grønsberg; kostnad kr 351.000,-
Kommunen kjøpte tomta hjå Telenor som sitt tilskot til nybygg.
Fyrste styremøte i nye huset, 7.4.99.
Innvia sommaren 2001 når alt var ferdig. 54 medlemmer deltok.

1999.
 Frantz ny leiar etter Bjørg. ”Geilomodellen” dukkar opp på styremøte 15.12.99. Nemnda legg fram forslag til styrestruktur 6.1.2000. I realiteten eit felles styre mellom hovudforening og hjelpekorps, besøkstenesta er med, men har eige styre/rekneskap.
Ordninga stadfest av årsmøtet 2000 og varer ut 2005. 

Johannes Halland ny operativ leiar etter Frantz. Land-Roover lagt ut for sal og vert seld.

2000.
 Åge Bøyum ny leiar for hovudstyret. Randi Flæte ny korpsleiar etter Olav og med Johannes som operativ har sambuarane full styring. Anekset på Breistølen brenn ned.   

2001.
Frantz korpsleiar etter Randi. Kjøp av ny snøskuter til kr 90.000,- frå Gol Traktorservice etter at den gamle havarerte. Elles ingen informasjon.

2002.
Årsmøte i nye lagshuset. Rein Arne ny operativ leiar etter Johannes.
Hemsedalsfjell-aksjonen 10.3. då bilkolonne sto fast.  25% avtale på Stavarekkja.
Avsluttar Bingoen i desember.

2003.
Harald Hunderi ny korpsleiar etter Frantz. Samarbeid med Countryklubben på Stavarekkja 
 ”Stopp-valden” aksjonen dukkar opp. Mercury påhengsmotor vert kjøpt inn. 

2004.
 Lærdal R.K. har fått eiga nettside. Vedtak om å kjøpe inn myggspray til vaktene på Stavarekkja! Tingar 100 førstehjelpspel, skal gje inntekt på kr 15.000,- ved sal!? 

2005.
Åslaug Kaardal Golf ny korpsleiar og med Rein Arne som operativ er korpset i trygge hender. Opprettar BARK-gruppe. Deltek på stor leiteaksjon etter sakna person i Årdalsfjorden ei vekes tid frå 29.6.05. Råd frå distriktsnivå om å gå tilbake til gamal styrestruktur i styremøte 9.12.05. ”Fyrstehjelpsprøven” i gang, godkjenning for 3 år.

2006.
Tilbake til gamal styrestruktur, eige styre for hovudforening og hjelpekorps.
Åge held fram som leiar i hovudforeninga. Mottek eit legat på 
kr 90.000,- frå Helselaget, men berre renter tilgjengelege. Forslag til omfattande Beredskapsplan for Lærdal Røde Kors laga av Olav Teigen. BARK lagt ned. 

Monica Lysne ny leiar i Hjelpekorpset etter Åslaug. Olav Teigen ny operativ leiar etter Rein Arne. Olav gjer framlegg om kjøp av bil og Per Grøttebø sin 4x4 Toyota varebil blir kjøpt for kr 20.000,-. Vart nok meir til plage enn nytte. Det blir og kjøpt inn mobiltelefon som skal vera operativ leiar sin vakttelefon. Kjøper og ny snøskuter, ein Bearcat 570 mot innbyte av Lynx 5900 med defekt motor hjå Midje, Aurland. Ein utfordrande aksjon dette året. Russisk ungdom som fall utfor Fjellskrent ved Fjordstuen og vart alvorleg skadd.

2007.
I mai måtte Monica takke for seg som korpsleiar av helseomsyn. Olav vart leiar ut året og Frantz operativ leiar. Vi bar beis til stolpehytta i Hodndalen. Frantz hugsar den. Det blir kjøpt inn nytt datautstyr til kontoret med Bjørn Skalle som primus motor. 2 spesielle aksjonar i år, fyrst søk etter Asle sin hund i Finnebuane, kom til rette av seg sjølv i Borgund.
Einar Trulssen sin hund funnen død ved Vesle Frønningen etter å ha vore sakna. Gått seg utfor eit islagt svaberg. 

2008.
 Severin Bjørketun leiar etter Åge som i tillegg til å ha vore leiar lokalt  i 7 år har  mange oppdrag i ein internasjonal katastrofeberedskapsstyrke i Norges Røde Kors.
 Avsluttar samarbeidet med Countryklubben på Stavarekkja før ny sesong. Ein bra avtale 
om sanitetsvakter vert nedstemt av årsmøtet i Countryklubben. 
Sel lagshytta i Sluppen til Wilhelm Rumohr (grunneigar) for kr 40.000,-
Basaren avlyst i 2 år grunna ombygging av skulen, men haustlotteri gjennomført begge åra.
Debatt om ny styrestruktur etter retningslinjer frå sentralt hald.

Hjelpekorpset sel bil og redningshengar. Kjøper overbygd snøskuterhengar frå Trysil for 
kr 26.000,- så no er begge snøskutrane i boks. Stor redningsøving i Tufteåstunnellen.
Motbakkeløpet ”Storehaugen opp” debuterar og korpset har sanitetsansvar. 
Er vertskap for ei spesiell områdeøving om hausten med  sentrumsprofil.

Frantz mottok S&Fj. R.K. sin heiderspris ”Bry deg” for 2008 under tillitsmannssamlinga i Balestrand i oktober for over 30 års innsats for Røde Kors/Hjelpekorps både lokalt og på distriktsnivå. 

2009.
 Ny styrestruktur vedteken med Lokalstyre, lokalråd hjelpekorps og lokalråd Omsorg.

Lærdal Røde Kors er 30 år, 20.2.2009, jubileumsfest som var planlagt i november 2009 saman med 60-års markering for hjelpekorpset vart utsett grunna råd om å unngå samlingar 
for skuld stor fare for svineinfluensa-epidemi. Jubilea markert under årsmøte 17.2.2011.

Olav Teigen ny leiar i lokalstyret.

Røde Kors arvar Werner Røstad som døydde 6.4. og ordnar med gravferd og gravmonument etter testamentønskje. Slekt frå USA var til stades under gravferd og minnestund og var takksame.

Linda Kr. Gram leiar av hjelpekorpset og Kari Breistøl ny operativ leiar.
Korpset med på omfattande leiteaksjon etter dansk borgar busett i Flåm som var sakna i området ved Blåskavlen etter påske. Vart funnen omkomen om sommaren i eit juv vest for Blåskavlen etter at snøen var tint.

Ny 14’ alupram innkjøpt. Hj.k. med i komm. Beredskapsplan ved eventuell svineinfluensa.
Opprettar ny heimeside med profesjonell hjelp. Bjørn Skalle gjer framifrå jobb.
Korpset er igjen vertskap for fin områdeøving i Tønjadalen om hausten.

Besøkstenesta markerar at dei på landsplan er 60 år i år, 5.12.2009.

Resten høyrer framtida til. 

Takk for merksemda.


							Olav Teigen

som har bladd seg gjennom gamle møteprotokollar og notert 14.-16.2.2011.
 Meir kunne vore nemndt, men det som står i bokji vert ikkje ”glemt”.









